
ՀՀ կառավարության որոշման նախագծի 

        Ներկայացված նախագծով առաջարկվում է ՀՀ ՏԿԵ նախարարության պետական գույքի կառավարման կոմիտեին ամրացված, Երևան քաղաքի Հրազդանի կիրճ խճուղի 2/3 և 2/4 հասցեներում գտնվող 741.5 քառ. մետր մակերեսով շենք-շինությունները, ինչպես նաև դրանց օգտագործման ու սպասարկման համար հատկացված 0.041632 և 0.41772 հեկտար մակերեսներով հողամասերն օտարել աճուրդով՝ որպես  մեկ գույքային միավոր։
Նշված հասցեներում գտնվող անշարժ գույքը ներկայումս հանդիսանում է պետական սեփականություն և ամրացված է ՀՀ ՏԿԵՆ պետական գույքի կառավարման կոմիտեին։ Այն փաստացի չի շահագործվում որևէ սուբյեկտի կողմից և որևէ հիմքով տրված չի օգտագործման, ինչպես նաև համապատասխան միջոցների բացակայության արդյունքում նշված գույքի  նկատմամբ չի իրականացվում պահառություն։
ՀՀ կառավարության 17.08.2020թ. թիվ N 1435-Ա որոշման համաձայն Գույքը ներկայացվել է օտարման աճուրդով՝ գնահատված արժեքի 100 տոկոսի չափով 504 093 000 ՀՀ դրամով, սակայն աճուրդը չի կայացել հայտեր չլինելու պատճառով։
2021թ. ՀՀ-ում հողամասի կադաստրային արժեքների փոփոխման արդյունքում օտարման առաջարկվող գույքի շուկայական արժեքին մոտարկված կադաստրային արժեքը դարձել է 640 451 526 ՀՀ դրամ, ուստի ներկայացված նախագծով առաջարկվում է օտարման ենթակա գույքի վաճառքի գինը սահմանել 640 451 526 ՀՀ դրամի չափով։
[bookmark: _GoBack]Ելնելով պետական գույքի կառավարման արդյունավետության բարձրացման քաղաքականությունից՝ առաջարկվում է նախագծում ներառված անշարժ գույքը ներկայացնել օտարման՝ աճուրդով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Երևան քաղաքի Հրազդանի կիրճ խճուղի 2/3 և 2/4 հասցեներում գտնվող շենք-շինությունների օտարումը բխում է ՀՀ կառավարության 2021-2026թթ. ծրագրի պահանջներից։
   «Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր:



